“Кыргыз Республикасынын Баткен, Жалал-Абад, Ош, Талас, Чүй жана Ысык-Көл облустарынын айрым айыл аймактарын  жана айылдарын кайра атоо жөнүндө” Кыргыз Республикасынын Мыйзамынын долбооруна                                                      МААЛЫМКАТ-НЕГИЗДЕМЕ 

	“Кыргыз Республикасынын Баткен, Жалал-Абад, Ош, Талас, Чүй жана Ысык-Көл облустарынын айрым айыл аймактарын  жана айылдарын кайра атоо жөнүндө” Кыргыз Республикасынын Мыйзам долбоору Кыргыз Республикасынын Баткен облусунун Кадамжай районунун Көтөрмө айыл аймагын Баткен облусунун Кадамжай районунун Молдо Нияз айыл аймагы деп, Жалал-Абад облусунун Аксы районунун Мавлянов айыл аймагын Кош-Дөбө айыл аймагы жана Назаралиев айыл аймагын Үч-Коргон айыл аймагы деп, Жалал-Абад облусунун Базар-Коргон районунун Сайдыкум айыл аймагынын Дүкүр айылын Достук айылы, Дөш айылын Тынчтык айылы, Чек айылын Ынтымак айылы деп, Ош облусунун Өзгөн районунун Жалпак-Таш айыл аймагынын Киров айылын Ош облусунун Өзгөн районунун Жалпак-Таш айыл аймагынын Кенжебай айылы деп, Талас облусунун Кара-Буура районунун Аманбаев айыл аймагынын Куру-Маймак айылын Талас облусунун Кара-Буура районунун Аманбаев айыл аймагынын Сатыкей айылы деп, Чүй облусунун Ысык-Ата районунун Туз айыл аймагынын Төмөнкү-Серафимовка айылын Чүй облусунун Ысык-Ата районунун Туз айыл аймагынын Макеш-Баатыр айылы деп, Ысык-Көл облусунун Жети-Өгүз районунун Ырдык айыл аймагынын Комсомольское айылын Ысык-Көл облусунун Жети-Өгүз районунун Ырдык айыл аймагынын Кытай айылы деп, Ысык-Көл районунун Семеновка айыл аймагын Ысык-Көл районунун Кожояр айыл аймагы деп кайра атоо максатында иштелип чыккан.
Мыйзам долбоору мамлекеттик кызыкчылыктарды, ошондой эле тарыхый, улуттук өзгөчөлүктөрдү эске алуу менен иштелип чыкты. 
Мыйзам долбоору улуттук идеологияны чыңдоого жана жарандарды патриоттук духта руханий тарбиялоону жакшыртууга, өткөн жана азыркы мезгилде кеңири белгилүү аталыштарын кайтарып берүүгө багытталган. 
Мыйзам долбооруна тиешелүү документтер Кыргыз Республикасынын Өкмөтүнүн 2008-жылдын 19-августундагы № 467 токтому менен бекитилген “Кыргыз Республикасындагы географиялык объекттерди атоо, алардын аталышын өзгөртүү, географиялык аталыштарды эсепке алуу жана каттоодон өткөрүү тартиби жөнүндө” Жобого ылайык талап кылынган бардык зарыл документтер даярдалган.
Жогоруда аталган айыл аймактарынын жана айылдардын аталыштарын кайра атоо боюнча чечими жергиликтүү жашоочулардын жыйынында кабыл алынып, тиешелүү жергиликтүү кеңештердин, райондук мамлекеттик администрациялардын жана Кыргыз Республикасынын Президентинин Баткен, Жалал-Абад, Ош, Талас, Чүй жана Ысык-Көл облустарынын ыйгарым укуктуу өкүлдөрүнүн чечимдери менен колдоого алынган.
Аталган мыйзам долбоорун кабыл алуу эч кандай экологиялык, гендердик, социалдык, экономикалык, укуктук, укук коргоочулук, коррупциялык кесепеттерди алып келбейт.
Мыйзам долбоору Конституцияга жана Кыргыз Республикасынын колдонуудагы башка ченемдик укуктук актыларына, ошондой эле Кыргыз Республикасы катышуучу болгон белгиленген тартипте күчүнө кирген эл аралык келишимдердин ченемдерине, ошондой эле Кыргыз Республикасынын укук тутумунун ажыралгыс бөлүгү болуп саналган эл аралык укуктун жалпы кабыл алынган принциптери менен ченемдерине каршы келбейт. 
Жогоруда аталган калктуу конуштарды айыл категориясына киргизүү маселеси Кыргыз Республикасынын Министрлер Кабинетинин алдындагы Администрациялык-аймактык түзүлүш жана географиялык аталыштар боюнча ведомстволор аралык комиссиясында каралат.
Ушул мыйзам долбоору кабыл алынса, айыл аймакты жана айылдарды кайра атоого байланыштуу 203,0 миң сомду түзгөн күтүлүүчү чыгымдар тиешелүү айыл өкмөттөрдүн жергиликтүү бюджеттеринен жана демилгечилер тарабынан каржыланат.
Бул Мыйзам долбоору ишкердикти жөнгө салууга багытталбагандыктан жөнгө салуучулук таасирин талдоо жүргүзүүнү талап кылбайт.
Мыйзам расмий жарыяланган күндөн тартып 10 күн өткөндөн кийин күчүнө кирет.

